
Assalamualaikum Warahmatullahi Wabarakatuh, Salam
Sejahtera, Salam Selayangku Sayang dan Salam
Malaysia MADANI.

Yang Dihormatkan Dato’ Ir Haji Cheremi bin Haji
Tarman

Dato’ Orang Kaya Maha Bijaya Gombak,

Orang Besar Daerah Gombak

Yang Berusaha Tuan Ts. Hairudin bin Daud
Penolong Setiausaha Majlis Perbandaran Selayang

Yang Dihormati Ahli-Ahli Majlis,
Maijlis Perbandaran Selayang

Pengarah-Pengarah jabatan, pegawai-pegawai
seterusnya tuan-tuan dan puan-puan warga MPS yang
saya hormati sekalian.



Alhamdulillah,  setinggi-tinggi  kesyukuran kita
panjatkan ke hadrat Allah SWT kerana dengan
limpah kurnia dan izin-Nya, kita dapat berhimpun
dalam suasana penuh semangat bagi menjayakan
Perhimpunan  Bulanan  Majlis  Perbandaran
Selayang bagi bulan Oktober 2025.

Perhimpunan ini bukan sekadar rutin organisasi,
tetapi merupakan wadah penting untuk kita
menyemai semangat kebersamaan, menilai
prestasi, memperkukuh integriti serta
memperbaharui iltizam dalam melaksanakan
amanah yang dipertanggungjawabkan kepada kita
warga MPS.

Saya ingin mengambil kesempatan ini untuk
merakamkan penghargaan kepada seluruh warga
MPS yang sentiasa menzahirkan komitmen tinggi
dalam melaksanakan tugas dengan penuh dedikasi.
Kejayaan demi kejayaan yang diraih oleh MPS
sepanjang bulan ini tidak akan tercapai tanpa
usaha gigih dan kerjasama erat semua jabatan.



4. Setiap jabatan memainkan peranan penting dalam
memastikan agenda pembangunan, kebersihan,
kelestarian dan pendigitalan dapat dilaksanakan
dengan berkesan.

5. Sesungguhnya, kejayaan yang dicapai ini adalah
kejayaan kita bersama hasil sinergi, disiplin dan
tanggungjawab yang menjadi tunjang
kecemerlangan MPS.

Yang Dihormatkan Dato’, tuan-tuan dan puan-puan
sekalian,

6. Untuk makluman, pada bulan Oktober ini MPS
berjaya meraih pencapaian yang membanggakan
dan  turut melaksanakan  program-program
berimpak tinggi yang bermanfaat.

7. MPS telah menerima satu lagi pengiktirafan besar
apabila berjaya menduduki Tempat Kedua dalam
Kempen Premis Makanan Bersih sempena
Sambutan Hari Kesihatan Persekitaran Sedunia
KPKT 2025.



10.

11.

Dalam pertandingan ini, Seri Selera MPS Sungai
Pusu di Daerah Gombak telah dipilih sebagai wakil
rasmi MPS dan bersaing bersama 14 Pihak
Berkuasa Tempatan lain dari seluruh negara.

Kejayaan ini sekali gus membuktikan komitmen
berterusan MPS dalam memastikan aspek
kebersihan, keselamatan makanan dan
persekitaran sihat sentiasa menjadi keutamaan,
demi kesejahteraan komuniti.

Sebagai pengiktirafan atas kejayaan ini, MPS telah
menerima trofi, sijil penghargaan serta ganjaran
peruntukan sebanyak RM1,500 daripada
Kementerian Perumahan dan Kerajaan Tempatan
(KPKT) bagi tujuan menaiktaraf kawasan Seri
Selera MPS Sungai Pusu.

Selain itu, bagi mengiktiraf jasa serta peranan
penting golongan warga emas dalam
pembangunan komuniti, MPS telah menganjurkan
Program “Masih Ada Yang Sayang” bersempena
Sambutan Hari Warga Emas 2025.



12.

13.

14.

Program ini diadakan bagi meraikan peranan warga
emas dalam masyarakat serta memperkukuh
semangat prihatin dan kebersamaan antara
komuniti dan MPS.

Acara perasmian program ini telah disempurnakan
oleh Yang Berhormat Puan Anfaal binti Saari,
EXCO Pembangunan Wanita & Kebajikan
Masyarakat Negeri Selangor. YB Puan Anfaal
dalam ucapannya turut menzahirkan rasa bangga
ternadap komitmen MPS dalam memperkasa
peranan warga emas melalui pendekatan inklusif
yang menekankan kesejahteraan, penglibatan aktif
komuniti dan sokongan sosial berterusan selaras
dengan agenda pembangunan mampan.

Saya berharap program seumpama ini akan
menjadi wadah memperkukuh jaringan sokongan
antara pihak berkuasa tempatan, agensi kerajaan,
dan komuniti dalam memastikan kebajikan warga
emas terus diberi perhatian, seiring dengan aspirasi
menjadikan Selayang sebagai bandar prihatin dan
sejahtera untuk semua lapisan masyarakat.



Yang Dihormatkan Dato’, tuan-tuan dan puan-puan

sekalian,

15.

16.

17.

Dalam kesempatan ini juga, saya ingin
mengucapkan Selamat menyambut Hari Deepavali
kepada semua warga kerja MPS yang beragama
Hindu yang telah meraikannya baru-baru ini.
Semoga perayaan ini membawa keceriaan,
keharmonian dan  memperkukuh  semangat
perpaduan dalam kalangan kita semua.

Di sini juga saya dengan penuh rasa hormat, ingin
menyampaikan ucapan sembah tahniah sempena
pernikahan Duli Yang Teramat Mulia, Tengku Amir
Shah lbni Sultan Sharafuddin Idris Shah Alhaj, Raja
Muda Selangor dan Yang Mulia Datin Paduka Seri
Afzaa Fadini binti Dato’ Abdul Aziz, atas
perkahwinan Diraja yang telah berlangsung.

Semoga ikatan perkahwinan Diraja ini kekal dalam
limpahan rahmat dan keberkatan lllahi, serta
dikurniakan kekuatan kepada baginda berdua
dalam melaksanakan tanggungjawab dan amanah
terhadap agama, bangsa dan negeri.



18. Warga MPS menzahirkan harapan agar baginda
berdua sentiasa dikurniakan kebahagiaan yang
berkekalan, perpaduan yang utuh, kesihatan yang
sempurna serta kesejahteraan yang berpanjangan
demi kemakmuran negeri Selangor dan
kesejahteraan seluruh rakyat.

Sekian, wabillahi taufik walhidayah, wassalamualaikum
warahmatullahi wabarakatuh.



